
UUM ONLINE: Alor Setar - Naib Canselor, Prof Dato' Seri Dr Mohamed Mustafa Ishak telah menghadap Yang Teramat Mulia Dato’ Seri Diraja Tan Sri Tunku
Puteri Intan Safinaz Tuanku Abdul Halim Mu’adzam Shah, Tunku Temenggong Kedah merangkap Pro Canselor Universiti Utara Malaysia (UUM) di Istana
Anak Bukit pagi tadi.
 
Majlis menghadap itu bertujuan menyembah maklum mengenai pelantikan Kebawah Duli Yang Maha Mulia Sultan Sallehuddin Ibni Almarhum Sultan
Badlishah, Sultan Kedah Darul Aman sebagai Canselor UUM yang baharu serta menyembah maklum mengenai Majlis Konvokesyen UUM ke-30 yang akan
dilangsungkan pada 18 hingga 22 November ini di Dewan Mu'adzam Shah, UUM.
 
Sehubungan itu, Naib Canselor membuat persilaan kepada Tunku Puteri Intan Safinaz untuk berangkat ke beberapa majlis sempena Majlis Konvokesyen ke
30-UUM iaitu Istiadat Pemasyhuran Tuanku Canselor dan Majlis Konvokesyen Ke-30 UUM sesi pertama dan seterusnya ke Majlis Santapan Tengah Hari di
Teater Eksperimen, Dewan Mu’adzam Shah pada 18 November 2017 (Sabtu); Majlis Konvokesyen Ke-30 UUM sesi kedua dan Majlis Santapan Tengah Hari
di Teater Eksperimen, Dewan Mu’adzam Shah pada 19 November 2017 (Ahad) serta Majlis Bankuet Konvokesyen ke-30 UUM di EDC Hotels & Resorts
pada 22 November 2017 (Rabu).
 
Selain itu Naib Canselor turut menyembah maklum mengenai perkembangan dan pencapaian terkini UUM.

